
Службен весник на РСМ, бр. 257 од 6.12.2023 година 

1 од 6

20232574485
МИНИСТЕРСТВО ЗА ПРАВДА

Врз основа на член 37 став (2) од Законот за извршување (,,Службен весник на 
Република Македонија” бр. 72/16, 142/16, 233/18, 14/20 и 154/23), а во врска со член 6 став 
(2) и член 23 став (5) од Законот за употреба на јазиците (,,Службен весник на Република 
Северна Македонија“ бр. 7/19), министерот за правда донесе

ПРАВИЛНИК ЗА ФОРМАТА И СОДРЖИНАТА НА ЛЕГИТИМАЦИЈАТА НА 
ИЗВРШИТЕЛOT И ЗАМЕНИКOT НА ИЗВРШИТЕЛOT, НАЧИНОТ НА 

НЕЈЗИНОТО ИЗДАВАЊЕ, ОДЗЕМАЊЕ И ПОНИШТУВАЊЕ

Член 1
Со овој правилник се пропишува формата и содржината на легитимацијата на 

извршителот и заменикот на извршителот (во натамошниот текст: извршителот), како и 
начинот на нејзиното издавање, одземање и поништување. 

Член 2
(1) Легитимацијата е сместена во внатрешните страни на дводелен кожен повез, со 

димензии 7,5 х 11,5 см, со темно сина боја, а внатрешните страни на легитимацијата се во 
бела боја.

(2) Образецот на легитимацијата, е даден во Прилог 1 и Прилог 1-а и се составен дел на 
овој правилник. 

Член 3
Легитимацијата се издава по поднесено барање за издавање на легитимација од страна 

на извршителот.

Член 4
Легитимацијата за извршителот (во натамошниот текст: легитимацијата) се издава за 

време на траењето на основот по кој е издадена. 

Член 5
Легитимацијата на извршителот се одзема во следните случаи:
- при изречена  конечна дисциплинска мерка привремено одземање на правото за 

вршење на должноста, се додека трае мерката,
- при изречена конечна дисциплинска мерка привремена забрана за вршење на 

должноста- суспензија на извршителот, се додека трае суспензијата или
- при изречена правосилна дисциплинска мерка трајно одземање на правото за вршење 

на должноста извршител.

Член 6
(1) Во случај на губење, уништување или оштетување на легитимацијата, извршителот 

веднаш го известува Министерството за правда и поднесува барање за поништување на 
старата легитимација, во кое ги наведува причините за поништувањето и поднесува 
барање за издавање на нова легитимација.

(2) Поништените легитимации се огласуваат за неважечки во „Службен весник на 
Република Северна Македонија“.

Член 7
Со денот на влегувањето во сила на овој правилник престанува да важи  Правилникот 

за формата и содржината на легитимацијата на извршителот и заменикот на извршителот, 
начинот на нејзиното издавање, одземање и поништување (,,Службен весник на Република 
Македонија" бр.226/16). 

 
Член 8

Овој правилник влегува во сила наредниот ден од денот на објавувањето во „Службен 
весник на Република Северна Македонија”.

Бр. 01-2992/1
1 декември 2023 година Министер за правда,

Скопје Krenar Lloga, с.р.

